
GOUVÈNÈ CUOMO BAT BRAVO POU EFÒ FEDEX FÈ POU SIPÒTE EFÒ SEKOU NAN OURAGAN LA  
 

FedEx Opere Konpayi ki Deplwaye Flòt Veyikil pou Fè Livrezon Dlo, Manje ak Dèlko  

 
Jodi a, Gouvènè Andrew M. Cuomo te bat bravo pou efò FedEx pou sipòte efò sekou nan Ouragan Sandy 
lè li fè livrezon dèlko, manje, dlo ak glas nan mezon retrèt, abri, òganizasyon premye sekouris ak lòt 
òganizasyon toupatou nan pwent sid Hudson Valley, Vil New York ak Long Island.  
 
Gouvènè Cuomo di konsa, “Efò charitab sektè prive a tankou FedEx ap bon anpil pandan kominote nou 
yo ap travay pou reprann aktivite yo nan dega Ouragan Sandy te lakòz. Depi premye jou katastwòf sa a, 
FedEx t ap bay èd pou fè livrezon atik enpòtan ba Nouyòkè ki bezwen yo vit ak imedyatman apre 
ouragan an, epi mwen di yo mèsi pou sèvis jenere yo.” 
 
Kòm repons pou Ouragan Sandy, FedEx te deplwaye plizyè nan flòt lokal kamyon livrezon li yo, trelè-
traktè ak lòt veyikil pou fè livrezon atik enpòtan tankou dlo ak glas sèk ak plis pase 85 dèlko ki trè nesesè 
pou abri, mezon retrèt, depatman ponpye, minisipalite, ak enfrastrikti enpòtan ki pwoteje rezèv dlo 
toupatou nan pati nò rejyon an tankou konte Nassau, Orange, Suffolk, ak Westchester. Answit, FedEx te 
fè livrezon yon gwo dèlko 500 kilowat nan LaGuardia Airport pou sipòte efò li pou netwaye ak retounen 
nan operasyon yo. 
 
FedEx ki opere kèk konpayi t ap pote tou atik enpòtan tankou plis pase 23.000 MRE (Repa, ki pare pou 
manje) nan konte Oneida ak yon gwo dèlko ak anpil santèn aparèy sikilasyon, tankou barik oranj ak 
barikad, sou yon trelè 53 pye nan yon gwo zòn k ap bay repons pou ijans lan nan Citi Field nan Queens.  
 
Livrezon atik sa yo kontinye ap sipòte efò sekou a toupatou nan pati nò rejyon an, pou ede satisfè 
bezwen debaz Nouyòkè ki afekte nan ouragan an tankou manje, chofaj, ak dlo tiyo pwòp.  
 
Frederick W. Smith, prezidan ak Direktè Jeneral FedEx Corp. di konsa, “FedEx fyè poutèt li kapab sipòte 
efò sekou pou Ouragan Sandy. Manm ekip nou an toujou la pou apèl lè gen yon katastwòf, epi nou gen 
lonè pou bay yon koutmen pou zanmi nou yo ki nan nòdès la.” 

